
Өгөөмрөөр өгөх ишлэлүүд  
 
Гэтлэл 36:2-7 
 2 Тэгээд Безалел, Охолиаб болон ЭЗЭН зүрхэнд нь мэргэн ухаан өгсөн хүн болгоныг буюу 
зүрх нь хөдөлсөн бүхнийг урлал хийхээр ир хэмээн Мосе дуудав. 3 Тэгээд ариун газрыг 
хийх үйлчлэлийн ажлыг гүйцэтгэхэд зориулж Израилийн хөвгүүдийн авчирсан бүх 
хандивыг тэд Мосегээс хүлээн авлаа. Өглөө бүр хүмүүс түүнд сайн дурын өргөлүүд 
авчирсаар байлаа. 4 Ариун газрын бүх ажлыг хийж байсан урчууд бүгд тусбүр хийж 
байсан ажлаасаа ирцгээж, 5 Мосетэй ярин —Хийгтүн гэж ЭЗЭНий тушаасан ажил 
үйлчлэлд хүрэх хэрэгцээнээс илүүг ард түмэн авчирч байна гэв. 6 Тиймээс Мосе тушаасан 
ба хуаран даяар—Эрэгтэй ч бай, эмэгтэй ч бай ямар ч хүн цаашид ариун газрын хандивт 
юу ч бүү хийтүгэй гэж тунхаглав. Ийнхүү ард түмний авчрахыг нь болиулав. 7 Учир нь 
тэдэнд байсан зүйлс нь хүрэлцээтэй бөгөөд бүх ажлыг дуусгахад хангалттай илүү байв. 
 
 
1 Шастир 29:12-17  
12 Эд баялаг, алдар хүндлэл аль аль нь Танаас ирдэг ба Та бүхнийг захирдаг. Таны мутарт 
эрх мэдэл, хүч чадал байдаг бөгөөд агуу болгох хийгээд хүчирхэгжүүлэх нь Таны 
мутарт  атгаастай байдаг. 13 Тиймээс, Бурхан минь ээ, бид Танд талархаж, Таны яруу 
алдарт нэрийг магтъя. 14 Гэхдээ би хэн болоод, миний ард түмэн юу болоод ийнхүү сайн 
дураар өргөж чадсан бэ? Учир нь бүх зүйл Танаас бөгөөд Таны мутраас бид Танд өгсөн 
юм. 15 Бид бүх эцэг өвгөдийнхөө адил Таны өмнө ирмэл хүмүүс бөгөөд түр суугчид 
билээ. Дэлхий дээрх өдрүүд маань сүүдэр адил бөгөөд ямар ч найдвар алга. 16 Өө, 
Бурхан ЭЗЭН минь, Таны ариун нэрд зориулан Танд өргөө барихаар бидний бэлтгэсэн 
энэ үлэмж их юмс бүгдээрээ Таны мутраас бөгөөд бүгд Таных билээ. 17 Бурхан минь, Та 
хүний зүрхийг тэнсэн үзэж, чигч шударгыг таалан соёрхдог гэдгийг би нэгэнт мэдэв. Би 
чин үнэнч зүрхээрээ энэ бүх зүйлийг дуртайяа өргөсөн юм. Гэтэл одоо энд байгаа Таны 
ард түмэн Танд дуртайяа өргөж байгааг би баяртайгаар харлаа.  
 
 
2 Шастир  31:3-10 
 3 Тэр бас өөрийн эд хөрөнгөнөөс шатаалт тахилд, тухайлбал, ЭЗЭНий хуульд 
бичигдсэнчлэн өглөө, оройны шатаалт тахил, Амралтын өдрүүд, шинэ сарууд болон 
товлогдсон баяр ёслолд зориулагдсан шатаалт тахилд хааны хувийг тогтоожээ. 
 4 Тахилч нар болон левичүүд өөрсдийгөө ЭЗЭНий хуульд зориулахын тулд тэдэнд 
тохирсон хувийг өгөхийг Иерусалимд амьдарч байсан иргэдэд хаан бас 
тушаав. 5 Захирамж гарч тархмагц, Израилийн хөвгүүд үр тарианы анхны үр жимс, шинэ 
дарс, тос, зөгийн бал болон газрын бүх бүтээгдэхүүнийг арвин хэмжээгээр хангав. Тэд 
бүх зүйлийнхээ аравны нэгийг асар их хэмжээгээр авчрав. 6 Иудагийн хотуудад амьдарч 
байсан Иуда болон Израилийн хөвгүүд үхэр, хониныхоо аравны нэгийг мөн өөрсдийн 
Бурхан ЭЗЭНд ариусгагдсан ариун бэлгүүдийн аравны нэгийг авчирч, овоолон 
тавив. 7 Гуравдугаар сард тэд овоонууд босгож эхлээд, долдугаар сард дуусгав. 8 Хезекиа 
болон захирагчид ирж, овоонуудыг хараад, ЭЗЭН болон Түүний ард түмэн болох 
Израилийг талархан магтав. 9 Дараа нь уг овоонуудын талаар Хезекиа, тахилч нар 
болон левичүүдээс асуув. 10 Задокийн гэрийн ахлах тахилч Азариа түүнд хариулан 



 —ЭЗЭНий өргөөнд хандив авчирч эхэлснээс хойш бид идэж цадсан бөгөөд илүү гарсан 
нь ч элбэг үлдэв. Учир нь ЭЗЭН ард түмнээ ерөөсөн бөгөөд энэ үлэмж хэмжээний зүйл 
илүү гарсан юм гэв.  

 

 
Дуулал 37:21 
21 Буруут хүн зээлээд буцааж эс өгнө 
Зөвт хүн харин өгөөмрөөр өгдөг. 
 
 
Дуулал 112:5  
5 Нигүүлсэнгүй бөгөөд зээлдүүлдэг хүн сайн байна. Тэрээр шүүхэд хэргээ батлах болно. 
 
Сургаалт Үгс 3:9-10  
9 ЭЗЭНээ эдээрээ болоод Бүтээгдэхүүнийхээ дээжээр алдаршуул 10 Тэгвэл агуулах чинь 
арвинаар дүүрнэ Ингэвэл торхнууд чинь дарсаар бялхана. 
 
 
Сургаалт Үгс 11:24-25  
24 Харамгүйгээр тараах хүн арвижих. Хэт гамнах хэрнээ ядуу тарчиг болох. 25 Ерөөлийн 
хүн тосон чөмөглөх. Өрөөлийг ундлагч өөрөө ундлуулах. 
 
 
Лук 21:1-4  
1 Есүс хараагаа өргөтөл, эрдэнэсийн санд бэлэг өргөж буй баячуудыг 2 мөн хоёр жижиг 
зэс зоос хийж буй нэгэн бэлэвсэн үгээгүй эмэгтэйг Тэр харав. 3 Тэр —Үнэнээр Би та нарт 
хэлье. Ядуу бэлэвсэн энэ эмэгтэй бүх хүмүүсээс ихийг хийлээ. 4 Учир нь бүгд илүүдлээсээ 
хийсэн атал энэ эмэгтэй ядуу хэрнээ амь зуулгадаа хэрэгтэй байсан бүхнээ хийлээ гэв. 
 
 
Үйлс 4:32-5:11  
 32 Итгэсэн олон, нэг зүрх, сэтгэлтэй байсан ба тэдний хэн нь ч өөртөө байгаагаа минийх 
гэсэнгүй, харин тэдний бүх юм нийтийнх байв. 33 Элч нар Эзэн Есүсийн амилсныг агуу 
хүчээр гэрчилж байсан бөгөөд тэд бүгдийн дээр бялхам их нигүүлсэл байсан 
билээ. 34 Гачигдсан хүн тэдний дунд байсангүй. Учир нь газар, орон байр эзэмшигчид 
цөм түүнийгээ зараад, худалдсан өртгийг нь авчирч, 35 элч нарын хөлд тавихад, тэд хүн 
бүрд хэрэгцээнийх нь хэрээр хуваарилдаг байлаа. 36 Элч нарт Барнаб (орчуулбал 
«Тайвшралын хүү») гэж нэрлэгддэг, Кипрээс гаралтай Леви овгийн Иосеф 37 өмчилж 
байсан талбайгаа зараад, мөнгийг нь авчран элч нарын хөлд тавьжээ. 
 
 
2 Коринт 8:1- 9:15  
1 Ах дүү нар аа, Македонийн чуулгануудад өгсөн Бурханы нигүүлслийг та нарт 
мэдүүлэхийг бид хүсэж байна. 2 Зовлонгийн үлэмж хатуу сорилтод байхдаа тэд баяр 
хөөрийн бялхалд байж, туйлын хоосрол нь тэдний өгөөмөр зангийн баялагт халгисан 
юм. 3 Учир нь тэд хэр чадлаараа болон хэрээсээ ч илүү, сайн дураараа өгснийг би 



гэрчилнэ. 4 Ариун хүмүүсийн төлөөх үйлчлэлд оролцох ивээлийн талаар биднээс асар 
шаргуугаар гуйж 
 
 
2 Кор  9:6-8  
6 Тэгэхлээр ийм байна. Харам таригч нь харам хураана. Өгөөмөр таригч нь өгөөмөр 
хураана. 7 Хүн бүр дурамжханаар бус, албадлагаар бус зүрхэндээ байгаачлан өгөгтүн. 
Учир нь уриалгахнаар өгөгчийг Бурхан хайрладаг. 8 Та нарыг Бурхан бүхий л ерөөлөөр 
бялхаах чадалтай. Харин та нар бүх зүйлд, бүхий л талаар, үргэлж сэтгэл хангалуун байж, 
алив сайн үйлээр дүүрэн байгаарай. 9 Энэ нь “Тэр тараасан, ядууст өгсөн.Түүний зөвт 
байдал мөнхөд байна” гэж бичигдсэнчлэн байх юм. 10 Тариачинд үр, идэх талхыг ханган 
өгдөг Тэрээр тарих үрийг чинь хангаж, үржүүлэх бөгөөд зөвт байдлын чинь ургацыг 
нэмэгдүүлнэ. 11 Та нар их өгөөмөр байдлын төлөө юм бүхэнд баяжих болно. Энэ нь 
биднээр Бурханд өргөх талархлыг бий болгодог. 12 Учир нь энэ үйлчлэл нь ариун 
хүмүүсийн хэрэгцээг хангадаг төдийгүй, Бурханд өргөх арвин талархлаар 
бялхдаг. 13 Энэхүү үйлчлэлийн нотолгоогоор тэд Христийн сайнмэдээг ярихад 
дуулгавартай байсны чинь төлөө, тэдэнтэй болон бусдад өгөөмөр сэтгэлээр хуваалцсаны 
чинь төлөө Бурханыг алдаршуулахдаа 14 Бурханаас та нарт өгөгдсөн давамгай ивээлийн 
учир тэд та нар уруу тэмүүлэн, та нарын төлөө залбирдаг юм. 15 Түүний зүйрлэшгүй 
бэлгийн төлөө Бурханд талархал байх болтугай. 
 
 
Филиппой  4:10-20  
10 Эцэст нь миний төлөө санаа тавих чинь сэргэсэнд би Эзэнд маш их баярлаж байна. 
Үнэндээ та нар санаа тавьж байсан боловч үзүүлэх боломж нь байсангүй. 11 Би үүнийг 
дутагдсаны улмаас ярьж байгаа юм биш. Учир нь би байгаадаа сэтгэл хангалуун байж 
сурсан юм. 12 Би тарчигхан байхыг ч мэднэ, элбэг дэлбэг байхыг ч мэднэ. Ямар ч, аливаа 
нөхцөл байдалд цатгалан болон өлсгөлөн байх, элбэг байх, дутагдахын аль алины 
нууцад би суралцсан. 13 Намайг хүчирхэгжүүлэгч Түүгээр би бүгдийг хийж чадна. 14 Гэсэн 
ч та нар зовлонгоос минь хуваалцахдаа сайн байсан. 15 Сайнмэдээний анхан үед, намайг 
Македониос явсны дараа авах өгөхийн хэрэгт ганцхан та нараас өөр нэг ч чуулган 
оролцоогүйг филиппойчууд та нар өөрсдөө бас мэдэж байгаа. 16 Тесалоникт ч хүртэл та 
нар нэгээс илүү удаа надад хэрэгтэй юмыг маань илгээсэн. 17 Би бэлгийг нь эрж байгаа 
юм биш, харин та нарын үнэлгээнд нэмэгдэж буй үр ашгийг эрж байна. 18 Гэвч би бүгдийг 
хүлээн авч хангагдсан. Би Епафродитоос та нарын юмсыг хүлээн аваад дүүрэн байна. 
Бэлэг чинь Бурханд таашаагдах тааламжит тахил ба анхилуун үнэр юм. 19 Миний Бурхан 
алдар дахь баялгаараа Христ Есүс дотор та нарыг хэрэгтэй бүхнээр чинь 
хангана. 20 Бидний Бурхан Эцэгт алдар нь үеийн үед байх болтугай. Амен. 
 
 
 
 
 
 
 
 


